
				এই পাতাটির মুদ্রণ সংশোধন করা প্রয়োজন। 
অভাগী।
এই বলিয়া সে এক্কাওয়ালাকে ঠিকানা বলিয়া দিয়া সুশীলার অনুসরণ করিল। এ দিকে এক্কা কাশী-সহরের দিকে দৌড়িল ।
যে পাণ্ডা-মহাশয় সুশীলার অনুসরণ করিলেন, তাহার নাম রমানাথ চক্রবর্ত্তী ! দেশে রমানাথের যাহা কিছু ছিল, সে সমস্তই আবকারীর সেবায় উৎসর্গ করিয়া যখন একেবারে নিঃসম্বল হইয়া পড়িল, তখন সে তাহার সংসারের অবলম্বন একমাত্র বুদ্ধা জননীকে সঙ্গে লইয়া কাশীতে উপস্থিত হইল। রমানাথের শ্রেণীর লোক কাশীতে অন্নাভাবে কষ্ট পায় না। কাশীর ছত্রগুলি এই সকল লোকের ভরণপোষণ করিয়া থাকে। অনেক সময় দেখিতে পাওয়া যায়, প্রকৃত দরিদ্র ব্যক্তি সত্রে স্থান পায় না ; কিন্তু রমানাথের ন্যায় গাঁজাখোৱ, মাতাল ও অসচ্চরিত্র ব্যক্তিগণ মহাসুখে, নিশ্চিন্তমনে সত্রের সেবা গ্রহণ করিয়া পরিপুষ্ট হয় এবং পুণ্যধাম বারাণসীর পবিত্র দেহ কলঙ্কিত করে ।
রমানাথের কাশীতে আসিবার কিছুদিন পরেই তাহার মাতৃবিয়োগ হয়। এতদিন তবুও বৃদ্ধ মাতার জন্য তাহার একটু চিন্তা, একটু ভাবনা ছিল ; এখন সে সম্পূর্ণ স্বাধীন হইল । sy

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:০৩টার সময়, ৩০ জুন ২০২১ তারিখে।

